
Annwyl Mr Roberts,

Ysgrifennaf atoch ynglyn a’ch penderfyniad gwych i ddod &’r Eisteddfod Genedlaethol i Sir Conwy
yn 2019, ac i wneud cais ffurfiol bod yr anrhydedd o gynnal yr Wyl yn cael ei roi i dref farchnad
hanesyddol Llanrwst.

Erbyn 2019, bydd 30 mlynedd wedi mynd heibio ers i Lanrwst gynnal yr Eisteddfod Genedlaethol
ddiwethaf (roedd yn Abergele yn 1995) ac ni allaf feddwl am leoliad mwy addas yn Sir Conwy i
gynnal y digwyddiad mawreddog hwn.

Hoffwn gymeradwyo’r llythyr a gyflwynwyd i chi gan Rosslyn Morgan, Clerc Cyngor Tref Llanrwst, ar
ran ei aelodau etholedig a phobl a chymunedau Llanrwst a Dyffryn Conwy. Yn fy marn i, mae’r
pwyntiau a godwyd yn y llythyr hwn yn gyfiawnhad cadarn dros gynnal yr Eisteddfod Genedlaethol
yn Llanrwst.

Yn amlwg, nid oes amheuaeth bod y brwdfrydedd dros gynnal yr Eisteddfod yn Nyffryn Conwy yn
[lawer iawn mwy nag unrhyw gais i leoli’r Wyl yn Abergele. Mae’r ffaith bod 200 a mwy o bobl yn
bresennol yn y cyfarfod cyhoeddus a gynhaliwyd yng Nglasdir, Llanrwst neithiwr yn cadarnhau hyn.

At hynny, mae eisteddfodau yn parhau i ffynnu yn Llanrwst a’r cylch. Er enghraifft, Eisteddfod
Gadeiriol Dyffryn Conwy Llanrwst, Eisteddfod Melin y Coed, ac Eisteddfod Ysgol Uwchradd Dyffryn
Conwy. Mae’r un olaf a nodais yn ddigwyddiad lleol o bwys mawr gan fod y gwaith gwych y mae’r
ysgol wedi’i wneud yn ailgychwyn y traddodiad hwn, yn golygu bod cystadlu mewn eisteddfodau a’r
diddordeb ynddynt yn amlwg iawn ymysg pobl ifanc yr ysgol uwchradd ac yn ffynnu.

Wrth ystyried bod dalgylch yr ysgol yn ymestyn cyn belled i'r gogledd a Glan Conwy, cyn belled i'r
Dwyrain & Llangernyw, cyn belled i’r Gorllewin a Capel Curig, a chyn belled i’r De ag Ysbyty Ifan a

Blaenau Ffestiniog, dylai fod yn gwbl amlwg bod Llanrwst yn ganolbwynt i gymunedau gwledig di-ri,
ac mae gan frwdfrydedd y cymunedau hyn mewn eisteddfodau seiliau cadarn sy’n ymestyn ar
draws yr holl genedlaethau.

Mae'r brwdfrydedd sydd i’w deimlo yn Llanrwst a’r cylch dros yr Eisteddfod yn dod i'r amlwg wrth
ystyried y ffaith y ffurfiwyd Corwst ychydig cyn Eisteddfod Genedlaethol Mén. Fel y gwyddoch rwy’n
siwr, fe wnaeth y c6r hwn gryn argraff, yn enwedig o gofio ei fod wedi llwyddo i ddenu 100 a mwy o
aelodau.

Yn olaf, o ran ystyriaethau ymarferol, mae’r A470 — prif gefnffordd sy’n mynd drwy galon Cymru ac
sy’n cael ei chynnal a’i chadw’n dda - yn gwasanaethu Llanrwst ac yn gwneud y dref yn hawdd ei
chyrraedd o bob cwr o’r wlad.

Mawr obeithiaf y bydd yr “awydd cryf a brwd” hwn i gynnal yr Eisteddfod Genedlaethol, fel y
mynegir yn llythyr Cyngor y Dref, yn cael ei ystyried yn ffafriol gan Gyngor yr Eisteddfod, neu’r corff
perthnasol a benodir i ddewis lleoliad y Brifwyl.

Yn gywir,

